
Ko e gahua foou ma e tau fanau kua lata mo e tau lagomatai mua ueatu. 

• LILIFU JAN TINETTI 
 

Kua fakapuloa he aho nei e Hagai Ikipule Lilifu Jan Tinetti kua tumau e fakatufono ke kumi puhala ma 
e tau fanau kua lata mo e tau lagomatai mua ueatu. 
 
Ko e gahua Liu Kikite Ma e Tau Manako Mua Ueatu ne fakakite ia Apelila 2021, ne moua ai e 1100 e 
tohi ole. 
 
Ne pehe mai a Jan Tinetti “mui mai he tau talahauaga he gahua Liu Kikite, kua talia he Fakatufono e 
tau hikiaga ma e tau fanau kua lata mo e tau lagomatai mua ueatu. 
 
“Ko e tau tau takitaha to tuku ai 1.2 piliona ke lagomatai e tau fanau kua lata mo e tau lagomatai 
mua ueatu. Iloa ai, temotemoai e tau lagomatai ine aho mua ma e tau fanau ne kua lata mo e tau 
lagomatai mua ueatu. 
 
“Ko e puhala lagomatai kua lata mo e tau gahua lafilafi kua atihake ke moua ai e fakafetuiaga mitaki 
he tama, magafaoa mo e aoga fakamahani poke aoga.” Pehe mai a Jan Tinetti “ko e gahua nei to 
foaki ke he tau fanau mo e magafaoa e fifiliaga ke he tau lagomatai kua lata tonu mo lautolu. 
 
“Mahuiga ki loto he Fakaholoaga Fakatufono ma e Lagomatai he tau Fakaakoaga 2019-2025 ke 
mitaki e tau lagomatai ma e tau fanau kua lata mo e tau lagomatai mua ueatu. 
 
Ha ha i ai fitu e lakaaga ki loto he puhala gahua foou. 

1. Puhala uta fekau foou. 
2. Tau lagomatai kua lata. 
3. Tau aoga auloa mo e kau fakalataha. 
4. Tau lagomatai ma e tau fanau aoga Mauli mo e atu Pasifika mo e ha lautolu a tau magafaoa 

kua atihake ni e lautolu ma lautolu. 
5. Malolo mo e maeke e kau gahua ke tali e tau fekau. 
6. Puhala atitupe foou kua hagahaga mitaki mo e mukamuka; mo e 
7. Malolo atu e kau fakalataha mo e falu a tau aiseni. 

 
“Kua mahino e tau lakaaga, mo e maeke e tau hikiaga he vaha ke atihake e tau gahua mitaki mo e 
tumau ke moua tupe ai. 
 
Kau auloa e Kau Gahua he Ikipule he Faahi Fakaako mo e Whaikaha ke atihake e tau puhala gahua 
foou mo e tau hokotaki ke he Ikipule he lotoga tau hake. 
 
“Hagaao e fekau nei ke moua e hikiaga kua tumau. Ke he magaaho nei a to mau e tau hikiaga foou, 
to taute he Kau Gahua he Ikipule he Faahi Fakaako e tau puhala ke mukamuka e tau fanau mo e tau 
magafaoa ke moua e tau lagomatai. 
 
“Ko e tau faiaoga to moua e puhala mo fakatolomaki ha lautolu a tau fakaakoaga ke lata ai mo e 
atihake he lotomatala mo e malolo ke gahua mo e tau fanau kua nakai katoatoa. 
 
“Kua manako ke fakaaue atu ke he tau mamatua, tau faiaoga, tau matakau ma e tau tagata kua nakai 
katoatoa mo e falu foki ne kua lagomatai e tau gahua nei.” Pehe mai a Jan Tinetti, “kua mahuiga e 
tau manatu ne kua fakakite.” 

Ka manako ke totou e hokotaki ke he gahua Liu Kikite Ma e tau fanau kua lata mo e tau lagomatai 
mua ueatu ne atihake ai e NZCER: kikite ke he https://www.education.govt.nz/highest-needs-
change-programme 

